
内容概要

　　《盛湖志（4种）（套装共2册）》降低了原来无标点文言文的阅读难度，它的刊行问世，使原来
深藏于图书馆的历史典籍得以与广大普通读者见面。
阅读《盛湖志（4种）（套装共2册）》，有助于我们了解先辈创造的灿烂历史文化，激发起热爱家乡
之情。
在当今的精神文明建设、文物保护和地方文化及旅游产业的开发中，该书将以其丰富而可靠的历史资
料发挥特殊的作用，对编纂新的盛泽镇志也有多方面借鉴作用。

章节摘录

　　余承乏兹土，公馀课士，登斯堂而慨焉。
念之与邑侯宛平龙公议，捐廉为之倡。
嗣以差务倥偬，愿焉未逮。
逡巡荏苒三年，于今人夏又议及之，东岩徐君欣然请从事焉。
时仲君莼溪在座，作而日：“予有埏埴材，而贮于斯也久矣，试与君佐一指。
”余与众议，咸韪之，遂鸠工，诹吉经营修举。
欹者以正，裂者以完，黝垩丹漆，悉复旧观。
期月而告成，计金若干数。
噫！
今而后，觞咏有地，弦诵以时。
君子谓徐君不特善承前贤之志，而龙公与余亦可藉诿其责。
他日方公闻之，亦临风而快然矣乎。
同人曰，事不可以不志。
于是缘其颠末，勒诸堂壁，以见徐君梗概云。
　　添设肄业公所，匾亦悬松陵学舍，即盛湖东书院。
在大适圩太平桥东堍。
国朝同治八年冬，里人仲廷机等禀请，以官封沈氏房屋凡八十间，作为生童会课之处。
知府李铭皖、知县黎庶昌先后给示勒碑。
按：临河楼房上下十间，归社仓。
馀除花厅外，为文会公所，外出租收息，以充经费。
每月两课、花红、饭食及阔文润敬、司账、斋夫、辛工并东西学舍修理，成取给焉。
今于光绪二十二年失慎，正屋尽为焦土。
　　新安义学，在东肠圩。
国朝康熙三十八年，新安张佩兰捐建。
以课新安人居盛泽者之孤寒子弟。
邑人潘耒记。
久废。
其基拓建为徽宁会馆。
详“公署”。
潘耒·新安义学记：张子，新安人。
其父侨居吾邑之盛泽，富而任侠，遭乱尽亡其赀。
佩兰孤贫自奋，精岐黄家，治病辄效。
老而无子，好行其德。
家无他产，惟所居屋可值千金。
念新安居斯土者不下数十家，力不能尽延师。
慨然捐宅为义学，设考亭朱子像于高阁，旁为学舍。
延良师，设修脯，招乡人愿学者，毕来受业。
虚中堂，为同乡集会之所，而己居其旁。
以券归诸乡人，令乡人子孙世世无废学。
其义甚高，其见甚达。
张子于是过人远矣。
全文见《遂初堂集》，节录。
　　⋯⋯

